
VII. L'alp de Valendau
La gronda e bial'alp de Valendau ei „L'alp gronda" en Stussavgia. Sin
intschess délia vischnaunca stattan enzacontas alps pintgas, che audan als
divers uclauns. La populaziun de quels ei tschessada. Cheutras ha la culti-
vaziun e muntada délias alps pitiu. 11 latg caura vegn chischaus ensemen cul

latg vacca. Nus numnein mo treis talas alps. L'alp da Dutga vesa 20 vaccas.

L'alp da Brün ha 40 dretgs. Sin l'alp de nuorsas bèschlan avon mesa stad
450 tgaus. Suenter ei la muntanera en Stussavgia. L'alp da Turisch ei

ussa pauc auter che pastira.

Steil' alva

Steil' alva, flur beada,
eis buca ina gada
neugiu dal tschiel sbagliada,
ti flur dil sogt: Parvis?

Leu nu ch' il di ca stezza,

il tnund /' ureglia gezza,
leu sum si sum la pezza,
leu ei tiu paradis!

El blau dil tschiel nutrida,
sil cor cun aur garnida,
schi alva sco catnbrida
tudi resplendas ti!

Schi bial'ei ti'egliada
che mira incantada
la fias ta de parada
dal matg e dal tschupi!

Sin fossa per memoria

raquentas da victoria
mussond ensi en gloria;
quei fas mo ti, mo ti

Maria innocenta
ei bein cun tei parenta;
miu cor tut agen senta:
„La flur de sin manti!" —

Sur G. Batt. Sialm, Pleiv-Vella

